
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৬
ভানুসিংহের পত্রাবলী



বিসুখ আট আনায় রুমাল বেচা প্রভৃতি হয়নি— অতএব আমারই জিৎ রইলো।



৩১




শান্তিনিকেতন।

 নাঃ, তোমার সঙ্গে পার্লুম না—হার মান্লুম। তুমি-যে ইস্কুলে যেতে যেতে একেবারে রাস্তার মাঝখানে গাড়ি সুদ্ধ, একগাড়ি মেয়ে সুদ্ধ, তোমাদের মোটা দিদিমণি সুদ্ধ একেবারে উল্টে কাৎ হ’য়ে প’ড়্বে,—এত বড়ো ভয়ঙ্কর মজা ক’রবে, এ কী ক’রে জান্বো, বলো? তা’রপরে আর-এক ভদ্রলোককে বেচারার এক্কা-গাড়ি থেকে নামিয়ে তা’র গাড়িতে চ’ড়ে ব’স্বে; এত মজাতেও সন্তুষ্ট নও, আবার একপাটি জুতো রাস্তার মাঝখানে ফেলে আস্বে আর সেই জুতোর পিছনে কাশীবাসী ভদ্রলোকটিকে দৌড় করাবে—তারো উপরে আবার ইস্কুলে পৌঁচে কান্না—কি মজা! যদি সেই জুতো-শিকারী বেচারা ভদ্রলোকটি কাঁদতো তা হ’লেও বুঝ্তুম—কিন্তু তুমি! বিনা ভাড়ায় পরের এক্কাগাড়িতে চ’ড়ে, বিনা আয়াসে পরকে

